
YONASI
Tɔn dɑbirɑ tɑ Yonɑsin gɑri yɛ.̃ Yonɑsi u ǹ kɑ

Gusunɔn sɔmɔ goo weenɛ. Domi Gusunɔ u nùn
sɔɔ̃si mɑ hɑnduniɑgibu kpurowɑ u kĩ, n ǹmɔ Isire-
libɑ tɔnɑ. Yen sɔñɑ u nùn gɔrɑ u dɑ u Ninifugibu
wɑɑsu kuɑ bu kɑ gɔr̃u gɔsiɑ. Adɑmɑ Yonɑsi u
yinɑ. Domi Ninifugii be, bɑ sɑɑ̃wɑ Isirelibɑn yibɛrɛ
kpokobɑ. Adɑmɑ Gusunɔ u nùn tilɑsi kuɑ u kɑ dɑ.
Tire ten gɑri yi sun gɔr̃u gɔsiɑbun ɑrufɑɑni

sɔɔ̃mɔ. Yesu u Yonɑsin gɑri yi suɑ u kɑ win seebu
gɔrin din gɑri tubusiɑ, Mɑteu 12:38-42.

Tire ten kpunɑɑ
1. Yonɑsin mɛmnɔɔbu sɑriru, wiru 1.
2. Yonɑsin kɑnɑru, wiru 2.
3. Yonɑsin wɑɑsu Ninifuɔ, wiru 3.
4. Gusunɔn duromNinifugibun sɔ,̃ wiru 4.

Yonɑsi u kookɑri kuɑ
u kɑGusunɔ dukɑ suuri

1 Sɔɔ̃ teeru, Yinni Gusunɔ u Yonɑsi, Amitɑin bii
sɔɔ̃wɑunɛɛ, 2Yonɑsi, ɑ seewo ɑdɑNinifuwuumɑro
bɔkɔ gen mi. Kpɑ ɑ nɔɔgiru suɑ ɑ bu gerusi. Domi
ben nuku kɔs̃uru tɑ bɑndɑ sere tɑmɑn girɑri.

3 Adɑmɑ Yonɑsi u seewɑ u dukɑ suɑ u Tɑɑsisin
swɑɑwɔri, u wɑ u kɑ Yinni Gusunɔ tondɑ. Mɑ u dɑ
Yɑfoɔ u goo nimkuu duɑ. Mɑ u yen dɑɑbun gobi
kɔsiɑ. Nge mɛyɑ u kɑ Tɑɑsisin swɑɑ wɔri wi kɑ tɔn
be bɑ dɔɔ Tɑɑsisi mi sɑnnu uwɑ u kɑ Yinni Gusunɔ
tondɑ.

4Adɑmɑ Yinni Gusunɔ u derɑwoo bɔkɔ gɑ seewɑ
nim wɔk̃u gen mi. Mɑ n sɑɑ̃re goo ge, gɑ koo nim

diirɑ. 5 Be bɑ goo ge tɛmɑmɔ, bɑ bɛrum soorɑ.
Mɑ ben bɑɑwure u win bũu soku. Mɑ bɑ goo gen
sɔmunu kɑwɑ bɑ sure nim wɔk̃uɔ gen bunum mu
kɑ kɑɑrɑ. Adɑmɑ Yonɑsi u dɑ u kpĩ u do ̀mɑmmɑm
sere goo gen sɔɔwɔ. 6Mɑ goo gen tɛmɔ tɔnwero u
susi u Yonɑsi yɑmiɑ u nùn bikiɑ u nɛɛ, mbɑn sɔñɑ
ɑ do ̀. A seewo ɑ wunɛn bũu soku. Sɔrɔkudo u koo
sun yɑɑyɑ kpɑ sɑ kun kɑmkue.

7Mɑ bɑ gerunɑ bɑ nɛɛ, i nɑ su tubu tubu ko kpɑ
su kɑ giɑwìn sɔ̃ kɔs̃ɑ yeni yɑ sun deemɑ.
Yerɑ bɑ tubu tubu ye kuɑ. Mɑ yɑ Yonɑsi di. 8Yerɑ

bɑ nùn bikiɑ bɑ nɛɛ, ɑ sun sɔɔ̃wɔwi u sun kɔs̃ɑ yeni
kpɑremɔ. Mɑn diyɑ ɑ wee. Amɔnɑ wunɛn yĩsiru.
Bwese terɑ̀ ɑ sɑɑ̃. Sɔmbu teren sɔñɑ ɑwɑɑ̃mini.

9Mɑ Yonɑsi u bu wisɑ u nɛɛ, nɑ sɑɑ̃wɑ Heberu.
Yinni Gusunɔwɑ nɑ rɑ sɑ̃wi uwɔllu kɑ tem kɑ nim
wɔk̃u tɑkɑ kuɑ.

10-11 Yerɑ tɔn be, bɑ nɑndɑ ye bɑ giɑ mɑ Yonɑsi u
Yinni Gusunɔ dukɑ suurimɔwɑ domi win tii u bu
sɔɔ̃wɑmɛ. Mɑ bɑ nùn bikiɑ bɑ nɛɛ, mbɑn sɔñɑ ɑ kuɑ
mɛ. Amɔnɑ sɑ ko nun kuɑ nimmɛ, mu kɑ kpunɑ.
N deemɑ nim mɛ, mu seemɔ mu dɔɔwɑ. 12Mɑ u

buwisɑunɛɛ, imɑn suo i kpɛɛ̃nimwɔk̃u ge sɔɔ. Sɑɑ
yerɑnimmɛ,mukoomɑri. Dominɑyɛ̃mɑnɛn sɔñɑ
woo bɔkɔ geni gɑ seewɑ.

13Kɑ mɛ, goo tɛmɔ be, bɑ seewɑ bɑ hɑniɑ mɔ̀ bu
kɑ turi nimmɛngoorɔ. Adɑmɑbɑkpɑnɑ. Dominim
mɛ, mu seewɑwɑ. 14Yerɑ bɑ Yinni Gusunɔ sokɑ bɑ
nɛɛ, Yinni Gusunɔ, ɑ ku sun kpeerɑsiɑ tɔnu winin
wɑɑ̃run sɔ.̃ A ku sunwi u kun sun gɑɑ̃nu kuen yɛm
sɔbi. Domi ɑ rɑ kowɑ ye ɑ kĩ.

15YerɑbɑYonɑsi suɑbɑkpɛɛ̃nimwɔk̃u ge sɔɔ. Sɑɑ
yerɑ gɑ kpunɑ sɛɛ̃. 16 Yerɑ tɔn be, bɑ Yinni Gusunɔ



Yonɑsi 2:1 iii Yonɑsi 2:10

nɑsiɑ, bɑ nùn yɑk̃uru kuɑ. Mɑ bɑ nɔɔ mwɛɛru kuɑ
mɑwiyɑ bɑ koo sɑ.̃

2
Yonɑsin kɑnɑru
swɑ̃ɑn nukurɔ

1Yinni Gusunɔ u derɑ swɑɑ̃ bɑkɑ yɑ Yonɑsi mwɛ.
Mɑukuɑwɔk̃uru itɑ kɑ sɔɔ̃ sɔɔ itɑ swɑɑ̃ yennukurɔ.
2 Swɑɑ̃ yen nukurun diyɑ Yonɑsi u Gusunɔ win
Yinni kɑnɑ. 3U nɛɛ,
Yinni Gusunɔ, sɑnɑm mɛ nɑ wɑɑ̃ nuku sɑnkirɑru

sɔɔ,
nɑ nun nɔɔgiru sue, mɑ ɑmɑnwisɑ.
Sɑɑ gɔribunwɑɑ̃ yerun di nɑ nun sokɑ.
Mɑ ɑ nɛn nɔɔ nuɑ.
4Wee ɑmɑn kpɛɛ̃ sere nimwɔk̃un sɔɔwɔ.
Mɑ nimmɑnmwɛ.
Nim kurenu kpuromɑn tɑɑre.
5 Nɑ rɑɑ tii sɔɔ̃mɔ nɑ mɔ̀, wee ɑ mɑn girɑ wunɛn

wuswɑɑn di,
nɑ dɑ sere mi n tomɑ.
Adɑmɑwee tɛ,̃ konmɑɑwunɛn sɑɑ̃ yee dɛɛrɑruwɑ.
6Nimmɑnmwɛ sere nɑ kĩ n gbi.
Mumɑnwukiri, mɑ yɑkɑ si su wɑɑ̃mɛn sɔɔwɔ
sumɑn tɛk̃usi sere wirɔ.
7Nɑ numɑ nɑ dɑ sere guunun kpɛɛkpɛɛkuɔ,
mɑ tem sɔɔwɔn gɑmbobɑ bɑmɑn kɛnusi dim dim.
Adɑmɑ Gusunɔ nɛn Yinni, ɑ mɑn yɑrɑ min di

wɑsiru.
8 Sɑnɑmmɛ nɑ kom yɑɑ biɑ
nɑwunɛ Yinni Gusunɔ yɑɑyɑ,
mɑ ɑ nɛn kɑnɑru nuɑwunɛn sɑɑ̃ yee dɛɛrɑrunmi.
9Be bɑ bũnu sɑɑ̃mɔ, bɑ ǹ mɑɑwunɛn duromwɑsi.
10Adɑmɑ nɛ, kon nun yɑk̃uru kuɑ.

Kon nun siɑrɑ,
kpɑ n nɛn nɔɔmwɛɛru yibiɑ.
Yinni Gusunɔ, wunɑ ɑ rɑmɑn fɑɑbɑ ko.

11 Sɑɑ yerɑ Yinni Gusunɔ u swɑɑ̃ ye sɔɔ̃wɑ u nɛɛ,
yu doo yu Yonɑsi siɑ kɑsɑɔ. Mɑ swɑɑ̃ ye, yɑ dɑ kɑsɑɔ
yɑ Yonɑsi siɑ.

3
Yonɑsi u wɑɑsumɔ̀Ninifuɔ

1 Yinni Gusunɔ u kpɑm Yonɑsi sɔɔ̃wɑ u nɛɛ,
2Yonɑsi, ɑ seewoɑdɑNinifuwuumɑrogenmi. Kpɑ
ɑ gɑri yi gere yi kon nun sɔ.̃

3Mɑ Yonɑsi u seewɑ u dɑ Ninifuɔ nge mɛ Yinni
Gusunɔ u geruɑ. N deemɑ Ninifu sɑɑ̃wɑ wuu bɔkɔ
gè sɔɔ bɑ koo sĩ sɔɔ̃ itɑ bu sere gen gooru wɑ. 4 Ye
Yonɑsi u turɑ mi, u sĩɑ tɔɔ̃ giriru, u nɔɔgiru sue
u gerumɔ u mɔ̀, sɔɔ̃ weerun biru, Ninifu yɑ koo
kpe. 5Mɑ Ninifugibu bɑ Gusunɔ nɑɑnɛ kuɑ. Bɑ nɔɔ
bɔkuru kpɑrɑ, bɑ sɑɑkibɑ sebuɑ nuku sɑnkirɑnun
sɔ̃ sɑɑ dɑmgibun di n kɑ dɑ bwɛɛ̃bwɛɛ̃bɔ. 6 Ye
Ninifun sinɑ boko u gɑri yi nuɑ mɑ u seewɑ sɑɑ
win sinɑ kitɑrun di u win yɑberu potɑ. Mɑ u sɑɑki
sebuɑ, u tii torom wisi wirɔ nuku sɑnkirɑnun sɔ.̃
7Mɑ u kpɑrɑ Ninifuɔ u nɛɛ, sinɑ boko kɑ win sinɑ
ɑsɑkpɔbubɑwoodɑyɑrɑbɑnɛɛ, sɑɑ tɔnuserekɑyɑɑ
sɑbenɔ, bu ku gɑɑ̃nu di, bu ku mɑɑ nim nɔ. 8 Kpɑ
tɔmbu kpuro kɑ yɑɑ sɑbenɔ, bu sɑɑkibɑ sebe nuku
sɑnkirɑnun sɔ.̃ Kpɑ bu Gusunɔ nɔɔgiru sue kɑ dɑm
bu nùn kɑnɑ, kpɑ bu ben kom kɔs̃um deri kɑ ben
dɑɑ bɔɔbɔyɑ ye bɑ rɑ rɑɑ ko. 9 Sɔrɔkudo Gusunɔ u
koogɔr̃u gɔsiɑkpɑwinmɔruyusureukunmɑɑ sun
kɑmkoosie.

10 Ye Gusunɔ u wɑ mɑ Ninifugibu bɑ gɔr̃u gɔsiɑ,
bɑ ben dɑɑ kɔs̃ɑ deri, yerɑ uwin himbɑ gɔsiɑ. Mɑ u
ǹ mɑɑ bu kɔs̃ɑ ye kue ye u rɑɑ gɔr̃u doke u bu kuɑ.

4
Yonɑsinmɔru
Gusunɔn durom sɔ̃

1 Yerɑ Yonɑsin mɔru seewɑ gɑɑ̃ ni Gusunɔ u
Ninifugibu kuɑn sɔ.̃ 2 Mɑ u Yinni Gusunɔ sɔɔ̃wɑ
u nɛɛ, Yinni Gusunɔ, yenibɑn bɛrumɑ nɑ mɔ̀
sɑnɑm mɛ nɑ wɑɑ̃ nɛn temɔ. Yen sɔñɑ nɑ dukɑ
yɑkurɑ fuuku nɑ dɔɔ Tɑɑsisiɔ. Nɑ yɛ̃ mɑ ɑ sɑɑ̃wɑ
wɔnwɔndugii, ɑmɑɑ suurumɔ. Wunɛn kĩru tɑ kpɑ.̃
A rɑ tɔnu kɔs̃ɑ wĩɑri ye ɑ rɑɑ gɔr̃u doke ɑ nùn kuɑ.
3 Tɛ,̃ ɑ de n gbi, domi n burɑm bo n gbi ye ko nɑ n
kɑwɑɑ̃.

4 Yinni Gusunɔ u nɛɛ, ɑ ǹ gem mɔ Yonɑsi, ɑ kɑ
mɔru yenin bweseru ko.

5 Yerɑ Yonɑsi u yɑrimɑ Ninifu yen min di u dɑ
u wɑɑ̃ yen sɔɔ̃ yɑri yeru giɑ, u kuru girɑ mi. Miyɑ
u mɑrɑ u wɑ ye yɑ koo wuu ge deemɑ. 6 Mɑ
Yinni Gusunɔ u dɑɑ̃ kiku gɑgu kpiisiɑ gɑ Yonɑsi
gunum kere, gu kɑ nùn sɑɑru kuɑ, kpɑ win bwɛr̃ɑ
yu kpunɑ. Yerɑ n Yonɑsi dore too too. 7 Adɑmɑ
sisiru bururu, Gusunɔ u mɑɑ derɑ kɔkɔru gɑrɑ nɑ
tɑ dɑɑ̃ te di. Mɑ tɑ gberɑ. 8 Sɑnɑm mɛ sɔɔ̃ yɑrɑ, u
derɑ woo sum gɑ nɑ sɑɑ sɔɔ̃ yɑri yerun di. Mɑ sɔɔ̃
wi, u Yonɑsi so wirɔ sere u wɑsikirɑ. Mɑ u nɛɛ, n
burɑmbo u gbi ye u ko n kɑmɑɑwɑɑ̃.

9YerɑGusunɔ u nùn sɔɔ̃wɑ u nɛɛ, ɑ ǹ gemmɔ ɑ kɑ
mɔru ko dɑɑ̃ kiku gen sɔ.̃
Mɑ Yonɑsi u nɛɛ, nɑ gemmɔ n kɑmɔru ko too too

sere n gɔɔ kɑnɑ.

10 Mɑ Yinni Gusunɔ u wisɑ u nɛɛ, ɑ n ̀ sɔmburu
gɑru kue dɑɑ̃ ten sɔ.̃ N ǹ wunɛ ɑ tu kpiisiɑ. Wee
tɑ kpɛɑ̃ wɔk̃u teeru, mɑ tɑ gu wɔk̃u kpɑɑru. Kɑ mɛ,
wee ɑ tu wɔnwɔndu kuɑmmɛ. 11Ninifu wuu bɔkɔ
gen tɔmbu bɑ sɑɑ̃wɑ tɔmbu nɔrɔbun subɑ wunɑɑ
teeru (120.000), bɑ n ̀ mɑɑ geɑ kɑ kɔs̃ɑn wunɑnɔ yɛ.̃
Yerɑ ɑ ǹ kĩ n be kɑ ben yɑɑ sɑbe dɑbinuwɔnwɔndu
kuɑ?

